
«Հայաստանի Հանրապետության կառավարության 2011 թվականի ապրիլի 28-ի N 700-ն որոշման մեջ 
փոփոխություն կատարելու մասին» կառավարության որոշման նախագծի՝
շահագրգիռ գերատեսչությունների առաջարկությունների վերաբերյալ


	1. ՀՀ արտաքին գործերի նախարարություն
	08.02.2024թ.

	
	1108-1/6906-24

	1.1 Նախագծի 1-ին կետով հաստատված հավելվածի 31-րդ կետով նախատեսվում է որոշ փաստաթղթերի ներկայացումը թարգմանված (հայերեն կամ անգլերեն լեզուներով) և նոտարական, իսկ առանձին երկրների դեպքում` նաև միջազգային վավերացմամբ (ապոստիլ), եթե այլ բան նախատեսված չէ Հայաստանի Հանրապետության օրենքներով կամ միջազգային պայմանագրերով:
Նշյալի առնչությամբ հարկ ենք համարում նշել, որ «Օտարերկրյա պաշտոնական փաստաթղթերի օրինականացման պահանջը չեղյալ հայտարարելու մասին» 1961 թվականի հոկտեմբերի 5-ի Հաագայի կոնվենցիայի դրույթներից հետևում է, որ օտարերկրյա պաշտոնական փաստաթղթերի հյուպատոսական վավերացման փոխարեն կոնվենցիայի մասնակից երկրների կողմից տրված փաստաթղթերի վրա լիազորված մարմինների կողմից դրվում է հատուկ դրոշմակնիք` «Ապոստիլ»: Մինչդեռ, ներկայումս ոչ բոլոր պետություններն են անդամակցում սույն կոնվենցիային (Եգիպտոս, Իրան, Քուվեյթ, Թաիլանդ, ԱՄԷ և այլն) և վերջիններիս կողմից կիրառվում է փաստաթղթերի հյուպատոսական վավերացում (լեգալիզացիա):
Ուստի, առաջարկում ենք միջազգային վավերացմամբ (ապոստիլ) բառերը փոխարինել ապոստիլով հաստատված կամ հյուպատոսական վավերացմամբ բառերով:
Սույն առաջարկությունը վերաբերում է նաև հավելվածի 41-րդ կետի 3-րդ ենթակետին:

	Ընդունվել է:

	1. ՀՀ ֆինանսների նախարարություն
	12.02.2024թ.

	
	01/11-4/2952-2024

	2.1 Դիտողություններ և առաջարկություններ չունի:

	Ընդունվել է:

	3. ՀՀ արդարադատության նախարարություն
	12.02.2024թ.

	
	/10.1/5355-2024

	3.1. Նախևառաջ անդրադառնալով Կառավարության 2011 թվականի ապրիլի 28-ի N 700-Ն որոշման (այսուհետ՝ Որոշում) նախաբանին՝ պետք է նկատել, որ վերջինում հղում է կատարված «Կրթության մասին» օրենքի 6-րդ հոդվածի և «Բարձրագույն և հետբուհական մասնագիտական կրթության մասին» օրենքի 5-րդ հոդվածի 3-րդ մասերին, մինչդեռ տվյալ մասերով սահմանված դրույթները, որոնք դիտարկվել են որպես Որոշման ընդունման համար լիազորող նորմեր, չեն կարող դիտարկվել Որոշման ընդունման իրավական հիմք, քանի որ վերաբերում են Հայաստանի Հանրապետության երկքաղաքացիների՝ բարձրագույն ուսումնական հաստատություններ ընդունելությանը, մասնավորապես՝ վերջիններս կարող են Հայաստանի Հանրապետության բարձրագույն ուսումնական հաստատություններ ընդունվել Հայաստանի Հանրապետության քաղաքացիների կամ օտարերկրացիների համար Հայաստանի Հանրապետության կառավարության սահմանած պայմաններով: 
Այս առումով պետք է նկատել «Նորմատիվ իրավական ակտերի մասին» օրենքի (այսուհետ՝ Օրենք) 13-րդ հոդվածի 1-ին մասի դրույթները, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, ինչպես նաև Սահմանադրության 6-րդ հոդվածի 2-րդ մասը պահանջը, որի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Հետևապես, առաջարկում ենք Նախագծով Սահմանադրության և Օրենքի պահանջներին համապատասխան փոփոխություններ կատարել նաև Որոշման նախաբանում՝ սահմանելով իրավական հիմք հանդիսացող այնպիսի ուղղակի լիազորող նորմեր, որոնցում հստակ նշված կլինեն Կառավարության կողմից խնդրո առարկա կոնկրետ հարաբերությունների, այն է՝ Հայաստանի Հանրապետության բարձրագույն ուսումնական հաստատություններ օտարերկրյա քաղաքացիների, ինչպես նաև օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների ընդունելության կարգ սահմանելու հստակ լիազորությունը, որպիսի պայմաններում նախատեսվող ենթաօրենսդրական ակտի լիազորող նորմը կհամապատասխանի սահմանադրորեն ամրագրված որոշակիության սկզբունքին և ընդունված իրավական ակտը հնարավոր կլինի գնահատել որպես իրավաչափ: 
	Չի ընդունվել: 

Ներկայացված նախագծով կատարելագործվում է արդեն իսկ գործող օտարերկրացինների ՀՀ բարձրագույն ուսումնական հաստատություններ ընդունելության գործընթացը: Միևնույն ժամանակ պետք է նկատի ունենալ, որ «Բարձրագույն և հետբուհական մասնագիտական կրթության մասին» օրենքի 5-րդ հոդվածի 3-րդ մասի 2-րդ նախադասությամբ սահմանված է, որ  «Հայաստանի Հանրապետության երկքաղաքացիները բարձրագույն ուսումնական հաստատություններ ընդունվում են Հայաստանի Հանրապետության քաղաքացիների կամ օտարերկրացիների համար Հայաստանի Հանրապետության կառավարության սահմանած պայմաններով` իրենց ընտրությամբ:» Հետևաբար «Բարձրագույն և հետբուհական մասնագիտական կրթության մասին» օրենքի 5-րդ հոդվածի 3-րդ մասը հստակ սահմանում է, որ  օտարերկրացիների համար Հայաստանի Հանրապետության կառավարության սահմանում է պայմաններ, որը և սահմանված է Կառավարության 2011 թվականի ապրիլի 28-ի N 700-Ն որոշմամբ:











	3.2 Նախագծի 1-ին կետում «Հայաստանի Հանրապետության կառավարության» բառերից առաջ դրված չակերտն անհրաժեշտ է հանել: 
	Ընդունվել է:

	3.3 Նախագծի Հավելվածով նախատեսվող «Հայաստանի Հանրապետության բարձրագույն ուսումնական հաստատություններ օտարերկրյա քաղաքացիների, ինչպես նաև օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների ընդունելության» կարգի (այսուհետ՝ Կարգ) վերնագրի և Կարգի 1-ին կետի միջև առկա է բովանդակային անհամապատասխանություն, մասնավորապես՝ Կարգի վերնագրում հիշատակվում են նաև օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամները, մինչդեռ Կարգի 1-ին կետով վերջիններիս անդրադարձ չկա և նշում կա հետբուհական կրթական ծրագրեր իրականացնող կազմակերպությունների մասին, հետևապես առաջարկում ենք Կարգի 1-ին կետը համապատասխանեցնել Կարգի վերնագրում նշված հարաբերությունների բովանդակությանը:
	Ընդունվել է:


	3.4 Կարգի 1-ին կետի առնչությամբ հարկ է նկատի ունենալ, որ Կարգի դրույթներով ոչ թե սահմանվում, այլ կարգավորվում են չկարգավորված հարաբերություններ, ինչպես նաև հաշվի առնել, որ Կարգի շրջանակում կարգավորման է ենթակա ոչ թե կոնկրետ ընթացակարգ, ինչը կարգավորվող հարաբերությունների սահմանափակում է, այլ տվյալ ընթացակարգի հետ կապված հարաբերությունները, ինչն ավելի լայն շրջանակ է ընդգրկում և ներառում է տվյալ ընթացակարգին վերաբերող այն բոլոր չկարգավորված հարաբերությունները, որոնք Կարգի դրույթներով ենթակա են կարգավորման: Հետևաբար, առաջարկում ենք Կարգի 1-ին կետում նախատեսել համապատասխան փոփոխություններ՝ հաշվի առնելով այն, որ Կարգով կարգավորվում են ինչպես օտարերկրյա քաղաքացիների, այնպես էլ օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների՝ Հայաստանի Հանրապետության բարձրագույն ուսումնական հաստատություններ ընդունելությանն առնչվող հարաբերություններ:
Միաժամանակ, հարկ է նշել, որ ինչպես Կարգի վերնագրում, այնպես էլ Որոշման մեջ նախատեսված են դրույթներ միայն «Հայաստանի Հանրապետության բարձրագույն ուսումնական հաստատությունների» մասին, մինչդեռ Կարգի դրույթներով նախատեսված են նաև «հետբուհական կրթական ծրագրեր իրականացնող ուսումնական հաստատություններին» վերաբերող դրույթներ: Այս առումով պետք է նկատել «Բարձրագույն և հետբուհական մասնագիտական կրթության մասին» օրենքի 3-րդ հոդվածի դրույթները, որոնց համաձայն՝ բարձրագույն ուսումնական հաստատությունը կրթական հաստատություն է, որն իրականացնում է բակալավրի, մագիստրոսի, դիպլոմավորված մասնագետի կրթական ծրագրեր, իսկ հետբուհական մասնագիտական կրթությունը` բարձրագույն մասնագիտական կրթության (մագիստրոսի, դիպլոմավորված մասնագետի) հենքի վրա ասպիրանտի, հետազոտողի, հայցորդի ծրագրով իրականացվող մասնագիտական կրթությունն է: Հետևապես, այս առումով նույնպես առաջանում են հակասություններ, իսկ Օրենքի 13-րդ հոդվածի պահանջների համաձայն՝ նորմատիվ իրավական ակտերում պետք է բացառվեն իրավական նորմերի անհիմն կրկնությունները և ներքին հակասությունները:
	Ընդունվել է:


	3.5 Կարգի 8-րդ կետում հիշատակված հրամանին հղում կատարելիս անհրաժեշտ է նշել այդ ակտի կրճատ անվանումը, մասնավորապես՝ տվյալ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը՝ հաշվի առնելով Օրենքի 17-րդ հոդվածի 7-րդ մասի պահանջը, որի համաձայն՝ ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը:
Նույն դիտարկումը վերաբերում է Կարգի 13-րդ կետում համապատասխան իրավական ակտին կատարված հղմանը:
	Ընդունվել է:


	3.6 Կարգի 10-րդ կետի 2-րդ ենթակետում «Հայաստանի Հանրապետության օրենսդրության պահանջներին համապատասխան» ձևակերպումն անհրաժեշտ է վերանայել՝ հաշվի առնելով Օրենքի 2-րդ հոդվածի 1-ին մասի 7-րդ կետի դրույթը, որի համաձայն՝ օրենսդրությունը օրենսդրական և ենթաօրենսդրական նորմատիվ իրավական ակտերի ամբողջություն է: Հետևաբար, ելնելով իրավական որոշակիության սկզբունքից՝ անհրաժեշտ է հստակ նշել, թե օտարերկրացի դիմորդների գիտելիքների ստուգման կարգն ինչ իրավական ակտով է նախատեսված: 
Նույն դիտարկումը վերաբերում է Նախագծում առկա նույնաբովանդակ ձևակերպումներին:
	Չի ընդունվել:

Կարգավորումը սահմանված է Կարգի 10-րդ կետի 2)-րդ ենթակետով:

	3.7 Կարգի 10-րդ կետի 2-րդ ենթակետի առնչությամբ հարկ է նշել, որ օտարերկրացի դիմորդների փաստաթղթերն ընդունելու ժամկետները նախատեսվում է հաստատել Կրթության, գիտության, մշակույթի և սպորտի նախարարի հրամանով: Այս առումով ստացվում է, որ հիշյալ Կարգով Կրթության, գիտության, մշակույթի և սպորտի նախարարին իրավական ակտ ընդունելու լիազորություն է վերապահվում, իսկ կախված ընդունվող իրավական ակտի բնույթից՝ նշված լիազորության վերապահումը կարող է խնդրահարույց լինել Սահմանադրության և Օրենքի պահանջների համատեքստում: 
Վերոնշյալ դիտարկումը վերաբերում է նաև Կարգի այլ կետերում Կրթության, գիտության, մշակույթի և սպորտի նախարարի հրամանով ընդունման ենթակա բոլոր իրավական ակտերին: 
	Ընդունված չէ: 
Ներկայումս գործող կարգի 19-րդ կետով սահմանված է, որ ընդունելության ժամկետները սահմանվում են Հայաստանի Հանրապետության կրթության և գիտության նախարարի հրամանով, և «ՀՀ կառավարության 2011թվականի ապրիլի 28-ի N 700-Ն որոշման մեջ փոփոխություն կատարելու մասին» ՀՀ կառավարության որոշման նախագծով սահմանումը փոփոխության չի ենթարկվել:

	3.8 Կարգի 12-րդ կետով նախատեսվում է, որ օտարերկրացի դիմորդների ընդունելության համար հիմք է ընդունվում վերջիններիս փաստաթղթերի և գիտական ռեֆերատների վերաբերյալ ուսումնական հաստատությունների կողմից տրված դրական կարծիքը: Նշվածի կապակցությամբ անհրաժեշտ է հստակեցնել տվյալ դիմորդների փաստաթղթերի և ռեֆերատների գնահատման չափանիշները՝ պարզաբանելով, թե դրական կարծիքը կոնկրետ ում կողմից է տրվելու և ինչ չափանիշների հաշվառմամբ:
	Ընդունվել է մասնակի:
Կետը խմբագրվել է:

	3.9 Կարգի 14-րդ կետի 4-րդ ենթակետն առաջարկում ենք վերանայել, մասնավորապես՝ պետք է հաշվի առնել, որ «կարող է դիտարկվել ուսման վարձի զեղչի կիրառում» ձևակերպումից ստացվում է, որ օտարերկրացի դիմորդի ուսման վարձի զեղչի կիրառումը հայեցողական բնույթ է կրում: Մինչդեռ պետք է նկատել, որ նշված ենթակետի բովանդակությունից բխում է, որ դիմորդի նկատմամբ ուսման վարձի զեղչի կիրառումը պայմանավորված է անհրաժեշտ փաստաթղթերի ներկայացմամբ: Այս մասով հստակեցման կարիք ունի նաև, թե որոնք են պահանջվող փաստաթղթերը:
	Ընդունվել է:
Խմբագրվել է՝ նկատի ունենալով «Բարձրագույն և հետբուհական մասնագիտական կրթության մասին» օրենքի, ՀՀ կառավարության 2006 թվականի հուլիսի 27-ի N 1183-Ն որոշմամբ հաստատված կարգի և բուհերի համապատասխան ընթացակարգերով նախատեսված կարգավորումները:

	3.10 Կարգի 15-րդ ենթակետում անհրաժեշտ է պարզաբանել որոշ մասնագիտությունների գծով համապատասխան լիցենզիայով սահմանային տեղերի հատկացման կարգը՝ հաշվի առնելով այն, որ վերաբերելի իրավական ակտերով բացահայտված չէ, որ սահմանային տեղերը հատկացվում են լիցենզիայով: Միաժամանակ, հստակեցման կարիք ունի «սահմանափակ տեղեր» հասկացությունը:
	Ընդունվել է մասնակի:
«Կրթության մասին» օրենքի 41-րդ հոդվածի 4-րդ մաս, ՀՀ կառավարության 2009 թվականի հուլիսի 9-ի 808-Ն որոշման 17 և 19 հավելվածների 3-րդ, 5-րդ կետեր և Ձև N 1 հավելված, ըստ որոնց լիցենզիան տրվում է ըստ մասնագիտությունների և լիցենզիան տալու մասին հրամանում և լիցենզիայի ներդիրում նշվում են մասնագիտությունների սահմանային տեղերը, որոնք էլ ընթացքում կարող են փոփոխվել վերոնշյալ իրավական ակտերով սահմանված կարգերով:

	3.11 Կարգի 16-րդ կետն անհրաժեշտ է վերանայել՝ խմբագրելով «Նախարարության գրությունների հիման վրա» անորոշ ձևակերպումը:
Բացի այդ, Նախագծի կարգավորումներում առկա «Հայաստանի Հանրապետության ուսումնական հաստատություններ» և «ուսումնական հաստատություններ», ինչպես նաև «բակալավր» և «բակալավրիատ» հասկացություններն անհրաժեշտ է կիրառել միանման եզրույթներով՝ նկատի ունենալով Օրենքի 15-րդ հոդվածի 2-րդ մասի պահանջը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները:
Նույն դիտարկումը վերաբերում է նաև Կարգի 44-րդ կետին:
	Ընդունվել է:


	3.12 Կարգի 22-րդ կետով նախատեսված է, որ նախապատրաստական դասընթացից հեռացված կամ ազատված ուսանողները նախապատրաստական դասընթացում չեն վերականգնվում: Այս առումով պետք է նկատել, որ համապատասխան հիմնավորումների բացակայությամբ պայմանավորված՝ նշված կարգավորումը խնդրահարույց է, քանի որ վերջինիս արդյունքում ուսանողները զրկվում են նախապատրաստական դասընթացի մասնակցության իրավունքից: Նշված դիտարկման համատեքստում հստակեցման կարիք ունեն նաև նախապատրաստական դասընթացից ուսանողների հեռացման կամ ազատման հիմքերին վերաբերող դրույթները:
	Չի ընդունվել: Կետը խմբագրվել է:
22-րդ կետի կարգավորումը նախատեսված է հաշվի առնելով նախապատրաստական դասընթացների նպատակն ու տևողությունը /ոչ կրթական գործընթացի տեսակետից, այլ նաև մուտքի արտոնագրեր և ժամանակավոր կացության կարգավիճակ տրամադրելու դիտանկյունից ավելի շատ/, այս դասընթացները լրացուցիչ կրթական ծրագրեր են, որակավորում չշնորհող, հիմնականում կազմակերպվում են բուհերի կողմից՝ լրացուցիչ հնարավորություն ստեղծելով դիմորդների համար նախապատրաստվելու ընդունելությանը, տիրապետելու հայոց  լեզվին, ինչպես նաև իրավունք ընդունվելու տվյալ բուհը՝ առանց հավելյալ քննությունների /հաջողությամբ ամփոփիչ ատեստավորում անցնելու  պարագայում, նախընտրելի է, որ դիմորդն այն յուրացնի ամբողջությամբ, առանց ընդհատման/, տարբեր պատճառներով ընդհատվելու պարագայում նորից վերականգնվելը լրացուցիչ խնդիրներ կարող է առաջացնել և՛ կազմակերպչական, և՛ տվյալ ծրագրի տեսակետից: Ուստի նախատեսվել  է կարգավորում, որ վերականգնում և տեղափոխություն չի թույլատրվում՝ բնավ նկատի չունենալով սահմանափակելու դիմորդի իրավունքը, նա կարող է այն իրացնել նոր ուսումնական տարվա համար:
Նախապատրաստական դասընթացներ կազմակերպելու համար դիմորդի հետ կնքվում է պայմանագիր, որում հստակ նշվում են մասնակցության պայմանները, այդ թվում նաև չմասնակցելու պարագայում՝ հետևանքները /հեռացմում, ազատում/՝ հաշվի առնելով «Բարձրագույն և հետբուհական մասնագիտական կրթության մասին» օրենքով և բուհի կանոնադրությամբ, ակադեմիական ազատությունների շրջանակում սահմանված  բարձրագույն ուսումնական հաստատության իրավասությունները՝ ըստ կրթական ծրագրերի՝ դիմորդների, ներառյալ՝ օտարերկրյա քաղաքացիների, քաղաքացիություն չունեցող անձանց ընդունելության, ուսումնական գործընթացի կազմակերպումը, հիմնական ծրագրերից բացի,  լրացուցիչ կրթական ծրագրեր իրականացումը՝ բուհի կողմից  սահմանած պայմաններով, որ արդյունքում կրթական ծրագիրն ավարտած և ամփոփիչ ատեստավորումն անցած անձանց տրվում է տվյալ բարձրագույն ուսումնական հաստատության կամ հետբուհական մասնագիտական կրթություն իրականացնող կազմակերպության սահմանած նմուշի ավարտական փաստաթուղթ (հավաստագիր, վկայական):


	3.13 Կարգի 25-րդ կետում պարզ չէ, թե անբավարար գնահատականներ ստացած ուսանողներին տրվելիք «համապատասխան տեղեկանքը» ինչ հետևանքներ է առաջացնում, արդյոք նշված տեղեկանքը հիմք է տալիս միայն ավարտական քննություններին հետագայում կրկին մասնակցելու, թե անհրաժեշտություն է առաջանալու ուսանողների կողմից կրկին անցնելու քննարկվող նախապատրաստական դասընթացը՝ քննություններին կրկին մասնակցելու հնարավորություն ստանալու համար:
	Չի ընդունվել: Կետը խմբագրվել է:
25-րդ կետում լրացվել է, որ նախապատրաստական դասընթացն ավարտելիս «անբավարար» գնահատականներ ստացած ուսանողներին, իրենց իսկ պահանջով, տրվում է համապատասխան ակադեմիական  տեղեկանք նախապատրաստական դասընթացի ընթացքում ուսումնառած առարկայական ծրագրերի և գնահատմանների վերաբերյալ՝ նկատի ունենալով «Բարձրագույն և հետբուհական մասնագիտական կրթության մասին» օրենքի 10-րդ հոդվածի 2-րդ մասի կարգավորումը /Բարձրագույն և հետբուհական մասնագիտական կրթության հիմնական կրթական ծրագիրը չավարտած անձանց տրվում է բարձրագույն ուսումնական հաստատության կամ հետբուհական մասնագիտական կրթություն իրականացնող կազմակերպության սահմանած նմուշի ակադեմիական տեղեկանք:/
Այս տեղեկանքը կարող է հիմք հանդիսանալ հետագայում, ըստ տվյալ բուհի սահմանած կարգի,  կամ միայն ավարտական քննություններին մասնակցելու, կամ կրկին անցնելու քննարկվող նախապատրաստական դասընթացը կամ դրա որոշ մասը, եթե ծրագրային փոփոխություններ են տեղի ունեցել և այլն:

	3.14 Կարգի 26-րդ կետով նախատեսված է, որ ընդունելության համար սահմանված և նախապատրաստական դասընթացում ուսանած առարկաների համապատասխանության դեպքում մեկ ուսումնական հաստատության նախապատրաստական դասընթացի վկայականը կարող է հիմք հանդիսանալ մեկ այլ ուսումնական հաստատությունում ուսումն առաջին կուրսում շարունակելու համար, սակայն միաժամանակ անհրաժեշտ է տվյալ ուսումնական հաստատության ղեկավարի համաձայնությունը: Նշված կարգավորման արդյունքում ստացվում է, որ չնայած դիմորդի ուսանած առարկաների համապատասխանությանը՝ ուսումնական հաստատության ղեկավարին հայեցողական լիազորություն է վերապահվում որոշելու դիմորդի՝ մեկ այլ ուսումնական հաստատությունում ուսումն առաջին կուրսում շարունակելու հնարավորության հարցը, ինչը կարող է նաև խոչընդոտ հանդիսանալ այն իրավիճակում, երբ ուսումնական հաստատության ղեկավարը չտա իր համաձայնությունը: Այս առումով պետք է վերանայել նշված կարգավորումը՝ նախատեսելով, թե որ դեպքերում և ինչ չափանիշների հաշվառմամբ է տրվելու ուսումնական հաստատության ղեկավարի համաձայնությունը: 
	Ընդունվել է մասնակի:
Ակադեմիական ազատությունների շրջանակներում  բուհերն իրավասու են սահմանելու ընդունելության պայմաններ, տվյալ պարագայում
26-րդ կետում ամրագրվել է բուհերի այդ իրավունքը:


	3.15 Կարգի 28-րդ կետում «Հայաստանի Հանրապետության կրթության, գիտության, մշակույթի և սպորտի նախարարություն» բառերն անհրաժեշտ է փոխարինել «Նախարարություն» բառով՝ հաշվի առնելով այն, որ Կարգի 5-րդ կետում կիրառվում է (այսուհետ` Նախարարություն) եզրույթը:
	Ընդունվել է:

	3.16 Կարգի 30-րդ կետով՝
- նախատեսված կարգավորումն առաջարկում ենք վերանայել այն համատեքստում, որ համապատասխան ուսումնական հաստատություններ օտարերկրյա դիմորդների ընդունելության համար պահանջվող փաստաթղթերի շարքում ներառված չէ օտարերկրյա դիմորդի դիմումը, մինչդեռ Կարգի 35-րդ կետում անդրադարձ է կատարվում դիմորդի կողմից ներկայացված դիմումի մերժման հիմքերին: 
- նույն կետի 2-րդ ենթակետում առաջարկում ենք «անձնագիր» բառի փոխարեն օգտագործել «անձը հաստատող փաստաթուղթ» բառը, քանի որ որպես անձը հաստատող փաստաթուղթ կարող է դիտարկվել ինչպես անձնագիրը, այնպես էլ Հայաստանի Հանրապետության օրենսդրությամբ նախատեսված այլ փաստաթուղթ:  
Հիշյալ դիտարկումը վերաբերում է Կարգում առկա նույնաբովանդակ կարգավորումներին: 
	Ընդունվել է մասնակի:
- Կետը խմբագրվել է:




-Անձը հաստատող փաստաթուղթն ավելի ընդգրկուն հասկացություն է, և իր մեջ ներառում է փաստաթղթերի ցանկ, որը սահմանված է 22 դեկտեմբերի 1999 թվականի N 767 ՀՀ կառավարության որոշմամբ, և չի կարող հիմք հանդիսանալ օտարերկրյա քաղաքացուն ՀՀ ուսումնական հաստատություններ ընդունվելու համար, վերը նշվածի համատեքստում անհրաժեշտ է ֆիքսել կոնկրետ անձնագրի առկայությունը:  

	3.17 Առաջարկում ենք վերանայել Կարգի 32-րդ կետի 3-րդ ենթակետը և այն շարադրել որպես Կարգի նոր կետ, քանի որ այն իր բովանդակությամբ չի հանդիսանում փաստաթղթերի ներկայացման համար անհրաժեշտ պայման:
	Ընդունվել է:

Կետը խմբագրվել է:

	3.18 Կարգի 35-րդ կետում անհրաժեշտ է ուշադրություն հրավիրել այն հանգամանքին, որ օտարերկրյա դիմորդի կողմից ներկայացված դիմումի մերժման դեպքերը քննարկելիս հղում է կատարվում Կարգի 16-րդ կետով սահմանված պահանջների անհամապատասխանությանը, մինչդեռ պետք է նկատել, որ նշված կետը համապատասխան պահանջներ չի պարունակում և հետևապես չի կարող դիտարկվել որպես դիմումի մերժման հիմք: 
	Ընդունվել է:

Կետը խմբագրվել է:

	3.19 Կարգի 41-րդ կետի 3-րդ ենթակետում հստակեցման կարիք ունի «դրան համարժեք այլ փաստաթուղթ» ձևակերպումը՝ նկատի ունենալով, որ վերջինս անորոշ է նշված, ինչով պայմանավորված միանշանակ չի ընկալվում, թե որ փաստաթղթերը կարող են դիտարկվել ատեստատին համարժեք (օրինակ՝ վկայականը կարող է դիտարկվել որպես համարժեք):
	Ընդունվել է:

	3.20 Կարգի 43-րդ կետով նախատեսվում է, որ գիտելիքների ստուգումն անցկացվում է տվյալ ուսումնական հաստատության կողմից սահմանված կարգով: Այս առումով անհրաժեշտ է հստակեցնել, թե հիշյալ կարգն ում կողմից և ինչ իրավական ակտով է հաստատվելու: Բացի այդ, լրացուցիչ հստակեցման կարիք ունի նույն կետում առկա «միջնակարգ կրթության երրորդ աստիճանին համապատասխան» ձևակերպումը՝ «Բարձրագույն և հետբուհական մասնագիտական կրթության մասին» օրենքի 18-րդ հոդվածի 3-րդ մասի 3-րդ կետի համատեքստում:
Միաժամանակ, հայտնում ենք, որ Նախագիծը Օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Չի ընդունվել:
Բուհում ուսումնական գործընթացների հետ կապված իրավական ակտերը հիմնականում  հաստատվում են բուհի գիտական խորհրդի կողմից, եթե բուհի  կանոնադրությամբ կամ այլ իրավական ակտով  այլ բան նախատեսված չէ:
«Միջնակարգ կրթության երրորդ աստիճանին համապատասխան» եզրույթը դիտարկել ոչ թե «Բարձրագույն և հետբուհական մասնագիտական կրթության մասին» օրենքի 18-րդ հոդվածի 3-րդ մասի 3-րդ կետի, այլ «Կրթության մասին» օրենքի համապատասխան հղման համատեքստում, ըստ որի՝ 3. Միջնակարգ կրթությունն իրականացվում է եռաստիճան միջնակարգ հանրակրթական դպրոցում` 12 տարի ընդհանուր տևողությամբ` հետևյալ հաջորդական աստիճաններով.
1) տարրական դպրոց (1-4-րդ դասարաններ).
2) միջին դպրոց (5-9-րդ դասարաններ).
3) ավագ դպրոց (10-12-րդ դասարաններ):

	4. ՀՀ ներքին գործերի նախարարություն
	08.02.2024թ.

	
	43/6/17305-24

	4.1 Առարկություններ և առաջարկություններ չկան
	Ընդունվել է:

	5. Պետական եկամուտների կոմիտե
	  07.02.2024թ.

	
	01/3-1/7924-2024

	5.1 Առաջարկություններ չկան
	Ընդունվել է:

	6. ՀՀ Ազգային անվտանգության ծառայություն
	  22.02.2024թ.

	
	11/289

	6.1 Հավելվածի 2-րդ գլխում նախատեսել դրույթ, որի համաձայն՝ նախքան նախապատրաստական դասընթացում ուսուցումը դիմորդի հետ պետք է անցկացվի հարցազրույց (ՀՀ-ում չգտնվելու դեպքում՝ հեռավար եղանակով)՝ վերջինիս գիտելիքների և փաստացի կարողությունների նախնական գնահատման համար:
	Չի ընդունվել: 

Հեռավար եղանակով գիտելիքի ստուգումը չի կարող ապահովել գործընթացի իրականացման հավաստիությունը, քանի որ ստուգման գործընթացը չի կազմակերպվում կենտրոնացված և միասնական՝ համընդհանուր ձևաչափով: ՀՀ բուհերում հեռավար եղանակով ընդունելության ընթացակարգ սահմանված չէ: Համաձայն Կարգի 10-րդ և 11-րդ կետերի՝ «հետագա ուսուցման լեզվին և ուսումնական հաստատության համապատասխան մասնագիտության ընդունելության համար նախատեսված քննական առարկաներին չտիրապետող օտարերկրացիները պետք է ուսուցումն անցնեն ուսումնական հաստատության նախապատրաստական դասընթացում»: Հաշվի առնելով, որ դիմորդի գիտելիքի ստուգումն իրականացվում է առկա ձևաչափով և նախապատրաստական դասընթացում ուսուցման կազմակերպման համար Կարգում հստակ սահմանված է պայմանը, հեռավար եղանակով հարցազրույցի կազմակերպումը նպատակահարմար չէ:

	6.2 Հավելվածի 2-րդ գլխում լրացնել հետևյալ բովանդակությամբ նոր կետ.
«Օտարերկրացիների ընդունելությունն ուսումնական հաստատություններ կարող է կազմակերպվել հեռավար եղանակով՝ առանց նրանց Հայաստանի Հանրապետություն այցելելու կամ օտարերկրյա գործընկերների միջոցով՝ արտերկրում, եթե վերջիններս չունեն Հայաստանի Հանրապետությունում գտնվելու (բնակվելու) իրավունք (մուտքի արտոնագիր կամ կացության կարգավիճակ):»:
	Չի ընդունվել: 

Հեռակա եղանակով ընդունելության ընթացակարգ նախատեսված չէ:

	6.3 Հավելվածի 29-րդ կետից հետո լրացնել նոր բովանդակությամբ նոր կետ.
«Ուսումնական հաստատությունները կարող են Հայաստանի Հանրապետության մուտքի արտոնագիր և կացության կարգավիճակ տրամադրելու միջնորդություններ ներկայացնել միայն դիմորդների գիտելիքների ստուգման արդյունքներով ուսումնական հաստատություններ ընդունված և տվյալ ուսումնական հաստատության ցուցակներում որպես ուսանող ընդգրկված օտարերկրացիների համար:»:
	Չի ընդունվել: 

Դիմորդը հրամանագրվում է բուհում առկա ձևաչափով գիտելիքների ստուգման արդյունքում, իսկ կացությունը՝ տրամադրվում է ուսանողի կարգավիճակ ունենալու պարագայում, հրամանագրման պահից բուհը դիմում է կացության համար:

	6.4 Նախագծում անհրաժեշտ է նախատեսել օտարերկրացի դիմորդների հետ պարտավորագիր կնքելու վերաբերյալ իրավակարգավորում, որով վերջիններս կպարտավորվեն ուսումնական հաստատությունից հեռացվելու կամ ուսումն այլ հիմքերով դադարեցնելու դեպքում ՀՀ-ում օրինական գտնվելու ժամկետը լրացնելուց հետո ՀՀ օրենսդրությամբ սահմանված կարգով կամավոր հեռանալ ՀՀ տարածքից: Պարտավորագրում պետք է նշվի նաև, որ անձը ՀՀ-ում մուտքի վիզա կամ կացության կարգավիճակ ստանալու համար պարտավորել է ներկայացնել Ֆինանսական միջոցների առկայության մասին հիմքեր (բանկային քաղվածք, այլ ապացույցներ)՝ առնվազն նախապատրաստական դասընթացի կամ ուսումնական 1-ին տարվա ուսման վարձի, ինչպես նաև 3 ամիս ժամկետում ՀՀ-ում բնակվելու համար անհրաժեշտ միջոցների չափով:
	Չի ընդունվել: 

Առաջարկությունը չի կարող կարգավորվել ներկայացված Կարգով և կարող է դիտարկվել ուսանող և բուհ իրավապայմանագրային հարաբերությունների շրջանակում:

	6.5 Ֆինանսական միջոցների առկայության մասին հիմքեր ներկայացնելու առաջարկությամբ պայմանավորված՝ անհրաժեշտ է համապատասխան փոփոխություններ նախատեսել նաև Կառավարության 2007 թվականի հոկտեմբերի 4-ի N 1268-Ն և 2008 թվականի փետրվարի 7-ի N 134-Ն որոշումներում:
ՎԵրոնշյալ առաջարկները պայմանավորված են ՀՀ տարածքում միգրացիոն առավել արդյունավետ քաղաքականություն վարելու անհրաժեշտությամբ: Մասնավորապես, վերջին տարիներին ուսումնական հաստատությունների միջնորդություններով ՀՀ մուտքի վիզա են ստանում մի շարք երկրների նյութապես անապահով քաղաքացիներ, որոնք ի սկզբանե ՀՀ են ժամանում ոչ թե ուսման, այլ ՀՀ-ում մշտապես բնակվելու, աշխատելու և կացության կարգավիճակ ստանալու նպատակով, այդ թվում՝ նաև կեղծ փաստաթղթերի հիման վրա: Անձանագրվել են նաև դեպքեր, երբ ՀՀ ժամանած օտարերկրացիները ուսումնական հաստատություններ ընդհանրապես չեն ներկայացել, այլ փորձել են ՀՀ տարածքը տարանցիկ օգտագործելով մեկնել եվրոպական երկրներ, ՌԴ, Բելառուս և այլն: Վերջիններս փորձեր են կատարել նաև ապօրինի եղանակով հատել հայ-թուրքական պետական սահմանը:
Միաժամանակ, ներկայացված առաջարկությունները քննարկելու համար նպատակահարմար է Արտաքին գործերի նախարարության, Կրթության, գիտության, մշակույթի և սպորտի նախարարության, Ազգային անվտանգության ծառայության ու ՆԳՆ միգրացիայի և քաղաքականության ծառայության ներկայացուցիչների մասնակցությամբ կազմակերպել աշխատանքային քննարկումներ:
	Չի ընդունվել: 

Չի կարգավորվում ներկայացված Կարգով: Առաջարկությունը կարող է դիտվել իրավական այլ ակտերի կարգավորումներում:


	7. ՀՀ արդարադատության նախարարություն
	13.05.2024թ.

	7.1. Անդրադառնալով Կառավարության 2011 թվականի ապրիլի 28-ի N 700-Ն որոշման (այսուհետ՝ Որոշում) նախաբանին՝ պետք է նկատել, որ վերջինում հղում է կատարված «Կրթության մասին» օրենքի 6-րդ հոդվածի և «Բարձրագույն և հետբուհական մասնագիտական կրթության մասին» օրենքի 5-րդ հոդվածի 3-րդ մասերին, մինչդեռ տվյալ մասերով սահմանված դրույթները չեն կարող դիտարկվել որպես օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների ընդունելության կարգ սահմանելու լիազորող նորմեր:
	Այս առումով պետք է նկատել «Նորմատիվ իրավական ակտերի մասին» օրենքի (այսուհետ՝ Օրենք) 13-րդ հոդվածի 1-ին մասի դրույթները, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, ինչպես նաև Սահմանադրության 6-րդ հոդվածի 2-րդ մասը պահանջը, որի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
	Հետևապես, անհրաժեշտ է Նախագծով՝ Սահմանադրության և Օրենքի պահանջներին համապատասխան Որոշման նախաբանում նշել այն օրենսդրական ակտի դրույթը, որը Հայաստանի Հանրապետության կառավարությանը իրավասություն է վերապահում սահմանել Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների ընդունելության կարգը: 
	Միաժամանակ, եթե Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամները հանդիսանում են ՀՀ քաղաքացիներ, ապա առաջարկում ենք նրանց վերաբերյալ համապատասխան առանձնահատկությունները նախատեսել ՀՀ քաղաքացիների համար սահմանված Հայաստանի Հանրապետության բարձրագույն ուսումնական հաստատություններ և հետբուհական կրթական ծրագրեր իրականացնող կազմակերպություններ ընդունելության կարգերում:
	Ընդունվել է ամփոփաթերթում հիմնավորումներ ներկայացնելու տեսքով:

Ներկայումս հաստատման փուլում է  Բարձրագույն կրթության և գիտության մասին ՀՀ օրենքի նախագիծը, որի ընդունումից հետո նախատեսվում է փոփոխություններ և լրացումներ կատարել ՀՀ քաղաքացիների համար սահմանված Հայաստանի Հանրապետության բարձրագույն ուսումնական հաստատություններ և հետբուհական կրթական ծրագրեր իրականացնող կազմակերպություններ ընդունելության կարգում: Նշված կարգում կամ կսահմանվեն օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների  ընդունելության առանձնահատկությունները կամ կսահմանվի, որ այն կկատարվի Հայաստանի Հանրապետության կառավարության 2011 թվականի ապրիլի 28-ի Հայաստանի Հանրապետության բարձրագույն ուսումնական հաստատություններ օտարերկրյա քաղաքացիների ընդունելության կարգը հաստատելու մասին N 700-Ն որոշմամբ հաստատված կարգով:  

	7.2 Նախագծի հավելվածի 4-րդ կետով նախատեսվում է, որ Օտարերկրացիները բարձրագույն և հետբուհական մասնագիտական կրթություն կարող են ստանալ «Կրթության մասին» և «Բարձրագույն և հետբուհական մասնագիտական կրթության մասին» Հայաստանի Հանրապետության օրենքներով նախատեսված բարձրագույն և հետբուհական հիմնական կրթական ծրագրերով` ուսուցման առկա, հեռակա և հեռավար (դիստանցիոն) ձևերով, հաստատված մասնագիտությունների ցանկին համապատասխան (բացի ռազմական ու ոստիկանական բարձրագույն և հետբուհական մասնագիտական կրթությունից):
	Ներկայիս կարգավորման համաձայն՝ Օտարերկրացիները բարձրագույն և հետբուհական մասնագիտական կրթություն կարող են ստանալ «Կրթության մասին» և «Բարձրագույն և հետբուհական մասնագիտական կրթության մասին» Հայաստանի Հանրապետության օրենքներով նախատեսված բարձրագույն և հետբուհական հիմնական և լրացուցիչ կրթական ծրագրերով` ուսուցման առկա, հեռակա և հեռավար (դիստանցիոն) ձևերով, հաստատված մասնագիտությունների ցանկին համապատասխան (բացի ռազմական ու ոստիկանական բարձրագույն և հետբուհական մասնագիտական կրթությունից):
	Վերոնշյալից բխում է, որ լրացուցիչ կրթական ծրագրերի պարագայում սույն կարգավորումը այլևս չի գործի, սակայն վերոնշյալի կապակցությամբ նախագծով հիմնավորում ներկայացված չէ, ուստի գտնում ենք, որ անհրաժեշտ է լրացուցիչ հիմնավորել:

	Չի ընդունվել:

Կարգը նախատեսված է օտարերկրյա դիմորդների ընդունելության գործընթացը կարգավորելու համար, որին անմիջականորեն կապված է նախապատրաստական դասընթացը: Դասընթացն ունի հստակ նպատակ՝ նախապատրաստել դիմորդին ՀՀ տվյալ բուհի բակալավրի կամ մագիստրոսի կրթական ծրագրով ուսանելու  համար:

	7.3 Հավելվածի 12-րդ կետով նախատեսվում է, որ օտարերկրացի դիմորդների ընդունելության համար հիմք է ընդունվում վերջիններիս փաստաթղթերի և գիտական ռեֆերատների վերաբերյալ ուսումնական հաստատությունների կողմից տրված դրական կարծիքը: Նշվածի կապակցությամբ անհրաժեշտ է հստակեցնել տվյալ դիմորդների փաստաթղթերի և ռեֆերատների գնահատման չափանիշները՝ պարզաբանելով, թե դրական կարծիքը կոնկրետ ում կողմից է տրվելու և ինչ չափանիշների հաշվառմամբ:

	Ընդունվել է մասնակի: 

Հավելվածի 12-րդ կետը խմբագրվել է: 

	7.4 Հավելվածի 26-րդ կետով նախատեսված է, որ ընդունելության համար սահմանված և նախապատրաստական դասընթացում ուսանած առարկաների համապատասխանության դեպքում մեկ ուսումնական հաստատության նախապատրաստական դասընթացի վկայականը կարող է հիմք հանդիսանալ մեկ այլ ուսումնական հաստատությունում ուսումն առաջին կուրսում շարունակելու համար, սակայն միաժամանակ անհրաժեշտ է տվյալ ուսումնական հաստատության ղեկավարի համաձայնությունը: Նշված կարգավորման արդյունքում ստացվում է, որ չնայած դիմորդի ուսանած առարկաների համապատասխանությանը՝ ուսումնական հաստատության ղեկավարին հայեցողական լիազորություն է վերապահվում որոշելու դիմորդի՝ մեկ այլ ուսումնական հաստատությունում ուսումն առաջին կուրսում շարունակելու հնարավորության հարցը, ինչը կարող է նաև խոչընդոտ հանդիսանալ այն իրավիճակում, երբ ուսումնական հաստատության ղեկավարը չտա իր համաձայնությունը: Այս առումով պետք է վերանայել նշված կարգավորումը՝ նախատեսելով, թե որ դեպքերում և ինչ չափանիշների հաշվառմամբ է տրվելու ուսումնական հաստատության ղեկավարի համաձայնությունը:
	Ընդունված չէ:

ՀՀ արդարադատության նախարարության 12.02.2024թ. հմ. /10.1/5355-2024 գրությամբ ներկայացված նկատառումն ընդունվել է մասնակի և հավելվածի 26-րդ կետը վերախմբագրվել է՝ հնարավորիս արտացոլելով  ակադեմիական ազատությունների շրջանակներում  բուհերի կողմից ընդունելության պայմաններ սահմանելու իրավունքը:  

	8. ՀՀ վարչապետի աշխատակազմ
	24.06.2024թ.

	
	02/11/21899-2024

	Եզրակացություն 1
8.1 Նախագծում անդրադարձ չի կատարվում  կառավարության 2011 թվականի ապրիլի 28-ի N 700-Ն որոշման նախաբանին, սակայն հարկ է նկատի ունենալ որ դրանում նշված «Բարձրագույն և հետբուհական մասնագիտական կրթության մասին» օրենքի 5-րդ հոդվածի 3-րդ մասը չի պարունակում Հայաստանի Հանրապետության բարձրագույն ուսումնական հաստատություններ օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների ընդունելության կարգի հաստատման լիազորություն:
	Չի ընդունվել:

Ներկայացված նախագծով կատարելագործվում է արդեն իսկ գործող օտարերկրացինների ՀՀ բարձրագույն ուսումնական հաստատություններ ընդունելության գործընթացը:
Նպատակ ունենալով  օժանդակել  օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամներին` ուսումնառելու ՀՀ բարձրագույն և հետբուհական  ուսումնական հաստատություններում, ինչպես նաև ստեղծել  իրավահավասար հնարավորություն հայրենիքից դուրս ապրող ՀՀ քաղաքացիների (ՀՀ դիվանագիտական ծառայության մարմիններում աշխատող դիվանագետների ընտանիքների անդամները հանդիսանում են ՀՀ քաղաքացիներ) համար` «Հայաստանի Հանրապետության կառավարության 2011 թվականի ապրիլի 28-ի «Հայաստանի Հանրապետության բարձրագույն ուսումնական հաստատություններ օտարերկրյա քաղաքացիների ընդունելության կարգը հաստատելու մասին» N 700-Ն որոշման մեջ կատարվել են համապատասխան լրացումեր: 


	8.2 Նախագծի հավելվածում՝
1) «I. ԸՆԴՀԱՆՈՒՐ ԴՐՈՒՅԹՆԵՐ» բաժինը (մասնավորապես՝ 2-րդ կետը) ենթակա է վերաշարադրման իրավական ակտի կարգավորման առարկայի տրամաբանությանը համապատասխան,
	Ընդունվել է:

Կետը խմբագրվել է:


	2) 4-րդ կետը վերաբերելի չէ «II. ՕՏԱՐԵՐԿՐԱՑԻՆԵՐԻ ԸՆԴՈՒՆԵԼՈՒԹՅԱՆ ԿԱԶՄԱԿԵՐՊՄԱՆ ԿԱՐԳԸ» բաժնի կարգավորումներին (որոշակի խմբագրումով կարող է տեղափոխվել 1-ին բաժին՝ որպես ընդհանուր դրույթ),
	Չի ընդունվել:

Կետը վերաբերում է կրթական ծրագրերին, ուսումնառության կազմակերպման ձևին, մասնագիտություններին:

	3) 5-րդ կետը նախատեսում է, որ «Օտարերկրացիները կարող են դիմել ուսումնական հաստատություններ նաև ընդհանուր հիմունքներով», սակայն մինչ այդ նրանց կողմից ՀՀ ուսումնական հաստատություններ դիմելու մասին որևէ այլ կարգավորում առկա չէ,
	Չի ընդունվել:

Կետով առաջարկվում է ընդունելության լրացուցիչ տարբերակ:

	4) 6-րդ կետը, դիմորդների փաստաթղթերի ուսումնասիրության և հաշվառման մասով նույնությամբ կրկնում է 5-րդ կետի կարգավորումը,
	Ընդունվել է:

Կետը հանվել է:

	5) 8-րդ և 11-րդ, 30-րդ և 32-րդ նույնաբովանդակ կետերը ենթակա են միավորման,
	Ընդունվել է մասնակի:


	6) 8-րդ և 9-րդ կետերը վերաբերում են մագիստրատուրայի և ասպիրանտուրայի ընդունելությանը և, ըստ կրթական ծրագրերի աստիճանակարգության, կարգում պետք է զետեղվեն բակալավրիատի ընդունելության մասին 10-րդ կետից հետո,
	Ընդունվել է:

	7) բակալավրիատին վերաբերող 13-րդ կետը նույնպես ենթակա է տեղափոխման կրթական ծրագրերի աստիճանակարգության սկզբունքին համապատասխան,
	Ընդունվել է:

	8) 14-րդ կետի 4-րդ ենթակետի ձևակերպումը չի համապատասխանում կետի մյուս ենթակետերի շարադասությանը,
	Ընդունվել է:

	9) 5-րդ բաժնի կարգավորումներն անհրաժեշտ  է նախատեսել ըստ նկարագրվող գործընթացների ժամանակագրական հաջորդականության: Օրինակ, 30-րդ կետը վերաբերում է դիմորդի կողմից ընդունելության համակարգում դիմում-հայտ լրացնելուն, ինչին տրամաբանորեն պետք է նախորդի 33-րդ կետով (պետք է լինի 34-րդը) նախատեսվող՝ բուհի կողմից առկա մասնագիտությունների, կրթական աստիճանների, ուսուցման եղանակների և լեզուների, ուսման վարձավճարների վերաբերյալ տեղեկությունը dev-fs.emis.am համակարգում տեղադրելը: Նույն տրամաբանությամբ պետք է տեղափոխվի 35-րդ կետը,
	Ընդունվել է:

	10) 31-րդ կետով նախատեսվող՝ ապոստիլով հաստատված կամ հյուպատոսական վավերացմամբ փաստաթղթեր ներկայացնելու լրացուցիչ պահանջը խնդրահարույց ենք համարում օտարերկրյա դիմորդների համար ՀՀ բուհերի մատչելիությունը և գրավչությունը բարձրացնելու՝ նախագծի հիմնավորման մեջ հռչակվող նպատակի տեսանկյունից,
	Չի ընդունվել:

Հաճախ առաջանում են խնդիրներ, կապված օտարերկրյա դիմորդների փաստաթղթերի իսկության հետ: Պահանջվող փաստաթղթերի  նոտարական, հյուպատոսական կամ ապոստիլով  վավերացմամբ փաստաթղթեր ներկայացնելու պահանջը նվազեցնում է կեղծ փաստաթղթերով ՀՀ ուսումնական հաստատություններ ընդունելության ռիսկը, քանի որ դրանցում հավաստվում է  պաշտոնական փաստաթուղթը ստորագրող անձի ստորագրության, կնիքի կամ դրոշմակնիքի իսկությունը:
Նշված պահանջը կարող է բարձրացնել վստահությունը և գրավչությունը ՀՀ բարձրագույն կրթության համակարգի նկատմամբ:

	11) 33-րդ կետում անհասկանալի է  32-րդ կետի 1)-ին ենթակետի մասով դիմելու մասին միտքը: Միայն մեկ մասնագիտության և մեկ կրթական աստիճանի համար դիմելու վերաբերյալ կարգավորումը կարելի էր ձևակերպել առանց հղում անելու 32-րդ կետի 1)-ին ենթակետին,
	Ընդունվել է:

	12) 6-րդ բաժնի իրավական հիմքի բացակայությունն արձանագրելով հանդերձ՝ հարկ է նկատել, որ դրանում բացակայում է օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների համար ՀՀ քաղաքացիների ընդունելության կարգին համապատասխան ընդհանուր հիմունքներով բուհ ընդունվելու, այդ թվում՝ անվճար կրթություն ստանալու հնարավորությունը (45-րդ կետ):
	Ընդունվել է ամփոփաթերթում հիմնավորումներ ներկայացնելու տեսքով:

Ներկայումս հաստատման փուլում է  Բարձրագույն կրթության և գիտության մասին ՀՀ օրենքի նախագիծը, որի ընդունումից հետո նախատեսվում է փոփոխություններ և լրացումներ կատարել ՀՀ քաղաքացիների համար սահմանված Հայաստանի Հանրապետության բարձրագույն ուսումնական հաստատություններ և հետբուհական կրթական ծրագրեր իրականացնող կազմակերպություններ ընդունելության կարգում: Նշված կարգում կամ կսահմանվեն օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների  ընդունելության առանձնահատկությունները կամ կսահմանվի, որ այն կկատարվի Հայաստանի Հանրապետության կառավարության 2011 թվականի ապրիլի 28-ի Հայաստանի Հանրապետության բարձրագույն ուսումնական հաստատություններ օտարերկրյա քաղաքացիների ընդունելության կարգը հաստատելու մասին N 700-Ն որոշմամբ հաստատված կարգով:  

	8.3. Պատշաճ կերպով հաղթահարված չէ նախագծի լիազորող նորմի վերաբերյալ արդարադատության նախարարության դիտարկումը:
	Չի ընդունվել:

Ներկայացված նախագծով կատարելագործվում է արդեն իսկ գործող օտարերկրացինների ՀՀ բարձրագույն ուսումնական հաստատություններ ընդունելության գործընթացը:


	Եզրակացություն 2
1.Նախագծի հավելվածի 2-րդ կետով նախատեսված կարգավորումների ամրագրման անհրաժեշտությունը բացակայում է՝ հաշվի առնելով այն հանգամանքը, որ դրանք կարգավորիչ նշանակություն չունեն: Բացի այդ, նկատի ունենալով որոշման նախաբանում նշված լիազորող նորմերի բովանդակությունը՝ վերոնշյալ կետով, ինչպես նաև հավելվածի 4-րդ կետով սահմանված կարգավորումները դուրս են սույն նախագծի կարգավորման առարկայի շրջանակից:
Վերոգրյալի համատեքստում նախագծով ներկայացված կարգավորումները վերանայման կարիք ունեն՝ դրանք համապատասխանեցնելով լիազորող նորմի բովանդակությանը:
	Չի ընդունվել:

Ներկայացված նախագծով կատարելագործվում է գործող օտարերկրացինների ՀՀ բարձրագույն ուսումնական հաստատություններ ընդունելության գործընթացը:


	2.Նախագծի հավելվածի 16-րդ կետի համաձայն՝ սույն կարգով ուսումնական հաստատություններ դիմորդների ընդունելությունն իրականացվում է ուսումնական հաստատության ղեկավարի հրամանով՝ Նախարարության կողմից փաստաթղթերի ուսումնասիրության, ինչպես նաև հաշվառման մասին Նախարարության գրությունը ստանալուց հետո, մինչդեռ պարզ չէ, թե համապատասխան գրությունը ստանալուց հետո ինչ ժամկետներում է ուսումնական հաստատության ղեկավարը հրաման ընդունելու:
	Չի ընդունվել:

Սույն կարգում նշված կետը ներառված է II. ՕՏԱՐԵՐԿՐԱՑԻՆԵՐԻ ԸՆԴՈՒՆԵԼՈՒԹՅԱՆ ԿԱԶՄԱԿԵՐՊՄԱՆ ԿԱՐԳԸ բաժնում: Ընդունելության կազմակերպման գործընթացի մաս են կազմում փաստաթղթերի ներկայացումը, գիտելիքների ստուգումը, հրամանագրումը ժամկետները, որոնք էլ սահմանվում են Հայաստանի Հանրապետության կրթության, գիտության, մշակույթի և սպորտի նախարարի հրամանով:


	3.Նախագծի հավելվածի 26-րդ կետի համաձայն՝ մեկ ուսումնական հաստատության նախապատրաստական դասընթացի վկայականը կարող է հիմք հանդիսանալ մեկ այլ ուսումնական հաստատությունում ուսումն առաջին կուրսում շարունակելու համար` ընդունելության համար սահմանված և նախապատրաստական դասընթացում ուսանած առարկաների համապատասխանության դեպքում և վերջինիս ղեկավարի համաձայնությամբ, մինչդեռ այլ ուսումնական հաստատությունում ուսումը շարունակելու համար վերջինիս ղեկավարի համաձայնության հանգամանքը հիմնավորված չէ, այն դեպքում, երբ ընդունելության համար սահմանված և նախապատրաստական դասընթացում ուսանած առարկաները համապատասխանում են:
	Չի ընդունվել:

Կետում հնարավորինս արտացոլվել է  ակադեմիական ազատությունների շրջանակներում  ՀՀ բուհերի կողմից ընդունելության պայմաններ սահմանելու իրավունքը:  

	4.Նախագծի հավելվածի 35-րդ կետի համաձայն՝ ներկայացված դիմումը մերժվում է, եթե սույն կարգի 30-րդ կետում նշված փաստաթղթերից որևէ մեկը պատշաճ կերպով չի ներկայացվել կամ փաստաթղթերը սահմանված ժամկետում չեն ամբողջացվել, մինչդեռ «սահմանված ժամկետներ» ձևակերպումը որոշակի չէ, և անհրաժեշտ  է փաստաթղթերն ամբողջացնելու համար սահմանել հստակ ժամկետներ:
	Չի ընդունվել:
Ընդունելության կազմակերպման գործընթացի մաս են կազմում փաստաթղթերի ներկայացումը, գիտելիքների ստուգումը, հրամանագրման ժամկետները, որոնք էլ սահմանվում են Հայաստանի Հանրապետության կրթության, գիտության, մշակույթի և սպորտի նախարարի հրամանով:





